10. Ávegisfrágreiðing 2001
Havtaska

Endamálið er at kanna fiskiskapin eftir havtaska í føroyskum sjógvi; nøgdir, møguleikar, avmarkingar og stovnsuppbýti.

Lítil vitan er um lívfrøðina hjá havtasku í føroyskum sjógvi, t.d. stovnsuppbýti, gýtingartíðir, gýtingarøki og vøkstur. Man veit tí ikki hvat veiðutrýst stovnurin tolur. 

Fólk frá FRS vóru við ein garnatúr við “Gudrun” norðan fyri Føroyar í 2001, har longd og vekt vóru tikin av allari veiðuni (195 havtaskum). Sýni av kyn, búning, føði og aldur (nytrar og illicium) vóru tikin av einum parti av veiðuni. Eisini eru sýni tikin av uml. 100 havtaskum frá ”Magnus Heinason”. Tó eru prøvanir ikki kannaðir enn.

Ætlanin framyvir er at vit frá november/desember fáa sýni av veiðuni av havtasku fra trolaranum “Vesturfarið” frá Skeivabanka uml. hvønn 14 dag. Trolarin tekur ókryvda havtasku við til lands frá teimum tveimum síðstu hálunum áðrenn farið verður inn at landa, og standa vit fyri teimum at sýna veiðuna. Ynskiligt er at gerða hetta alla vertíðina. Kommandi summar er ætlanin at hava somu mannagongd viðvíkjandi garnabátinum “Gudrun”, fyri at fáa sýni úr økinum norðanfyri Føroyar. Sýni verða somuleiðis tikin av havtasku umborð á “Magnus Heinason”.

Torført er at aldurslesa havtasku, og tí verður ein kanning gjørd av aldurslesing av havtasku. Nytrar verða lisnar tá tær eru heilar, stoyptar og skornar, og av “illicium” (fremsta bein í fyrstu ryggfjøður) stoypt og skorið. Hetta arbeiðið hevur stóran týðning fyri verkætlanina og útgreinan av stovnsuppbýti.

Túrfrágreiðing frá garnatúr við ”Gudrun” fyriliggur, ið útgreinar úrslitini nærri.

